
Annotatsiya:  Maqolada  Oltiariq tuman adir landshaftlariga umumiy tavsif berilgan. 

Bundan tashqari   tuman  adirlik  hududlarni o’zlashtirilganligi va bugungi kundagi 

holati haqida keng yoritilib o’tilgan. 

Аннотация: В статье дается общая характеристика холмистых ландшафтов 

Алтыарикского района. Кроме того, подробно освещено развитие адырикских 

территорий района и их современное состояние. 

Abstract: The article gives a general description of the hilly landscapes of the 

Altyarik region. In addition, the development of the Adyrik territories of the region 

and their current state are covered in detail. 

Kirish:  Oltiariq tumani hududining janubi adirlar, soylarning yoyilmalari, qumli 

shoʻrxoklardan iborat. Bu yerlar togʻlardan oqib tushadigan koʻp soylarning qadimiy  

konglomeratlaridan - Soʻx svitasi komplekslaridan tarkib topgan (qalinligi 80-200 

m). Adirlarning Markaziy Fargʻona tekisliklariga qoʻshilib ketgan qanotlari yoyilma 

koʻrinishida boʻlib, toshli, shagʻalli, gilli va qumoq jinslardan iborat. Ularning 

hammasi antropogen davrining turli yoshdagi yotqiziqlaridir. Shimoliy qismining 

relyefi keng tekislik boʻlib, yuzasini qum, gil, oʻnlab m chuqurlikda toshli, shagʻalli 

jinslar qoplab yotadi. Ularning tagida 400 m qalinlikda paleogen davrining 

karbonatli dengiz choʻkindilari bor[1]. 

Asosiy qism. Iqlimi quruq va sershamol. Bahor va kuz oylarida shamol boʻlib, tezligi 

sekundiga 12–15 m ni tashkil etadi. Qish yumshoq, baʼzan esa qattiq kechadi. Qor 

qoplanishi barqaror emas, baʼzi qish kunlarida issiq harorat kuzatiladi, yozi esa issiq. 

Yillik oʻrtacha temperatura 18°C, iyulda 31°-40°C, eng yuqori temperatura 55°C, 

yanvarda oʻrtacha temperatura -2°C, eng past temperatura -23°C. Vegetatsiya davri 

210 kun, yillik yog’in 100–180 mm. Bahorda shamollar baʼzan tuproqning sirt 

qatlamlarini quritib, yosh paxta va boshqa o‘simliklarning ildiz tizimini ochib 

beradi. Bu yerda shamol kuchi soniyasida 30-35 m gacha yetishi mumkin. Suvlari: 

Tumanning ekin maydonlari Oltiariqsoy, Janubiy Fargʻona, Katta Fargʻona, Katta 

Andijon, Soʻx-Shohimardon kanallaridan suv oladi. „Qoʻrgʻontepa“, „Keng koʻl“ 

suv omborlari qurilgan. Choʻl qismida yirik mineral suv havzasi bor. Daryolar ko‘p 

suvli, sug‘orish uchun qulay drenaj usullari mavjud. Maksimal suv xarajatlari yoz 

oylariga to‘g‘ri keladi.Bugun mamlakatimizda uzumchilikka katta eʼtibor 

qaratilayotgani sir emas. Ayniqsa, Prezidentimizning vodiyga tashrifidan so‘ng, 

Oltiariqning uzum yetishtirish tajribasi butun mamlakatga tatbiq etilmoqda. Ayni 

paytda tumanda yetishtirilayotgan gilos, uzum, o‘rik, shaftoli, anor, xurmo, qovun 

kabi mahsulotlar jahon bozorida tobora xaridorgir bo‘layotgani quvonarlidir. Oltiariq 

tumanida yetishtirilayotgan uzumlar esa juda mashhur. Ezgu tashabbusga ko‘ra, 

endilikda uzumchilik tarmog‘ida Oltiariq tajribasini butun mamlakat bo‘ylab 

ommalashtirish bo‘yicha izchil sa’y-harakatlar olib borilyapti.Farg`ona viloyati 

statistika boshqarmasi bergan ma’lumotiga ko`ra, 2022 – yil 1-yanvar holatiga viloyat 

bo`yicha barcha toifadagi xo`jaliklar tomonidan 179,2 ming t. uzum yetishtirildi. Bu 

2020 – yilning yanvar-dekariga nisbatan 1,9 % ga ko`pdir. Shu jumladan, farmer 

xo`jaligi – 10,9 ming tonna, dehqon (shaxsiy yordamchi) xo`jaliklari – 163,1 ming 

tonna, qishloq xo`jaligi faoliyatini amalga oshiruvchi tashkilotlar – 5,3 ming tonnaga 

to`g`ri keldiAgroturizm turizmning bir nehta turini o`zida qamrab olish imkoniyatiga 

egadir. Agroturizmni boshqa turizm turlaridan farqi shundaki, unda turizmni bir 

nechta turlarini birgalikda tashkil etish va rivojlantirish imkoniyatini beradi. Bularga 

ekoturizm, gastronoturizm, etnoturizm, ziyorat turizmi, tibbiy turizm, ta’lim turizmi, 

agrar soha, ekskursiya va qishloq xo`jaligi turizmilarni tashkil etadi. 

Oltiariq tumanining janubiy adir hududlaridagi 1000 gektarlik hududi o’zlashtirildi. 

600 gektardan ko`prog`i uzum bog` sifatida, qolgan 400 gektar hududida meva 

bog`lari, asosan gilos, nok va o`rik ko`chatlari, uzumlarning eng ommaviy va ser hosil 

navlari, kelin barmoq, rizamat ota, mers, shohanak, husayni va damiski kabi navlari 

o`tkazildi. Bu ko`chatlar eng tez hosilga kirishi 3 yil atrofida bo`lganligi sababli 

ko`chatlar orasiga tarvuz, loviya mosh, makkajo`xori va boshqa qishloq ho`jaligi 

mahsulotlari ham ekildi.  Har 150-200 gektar hududlarga suniy hovuzlar yaratildi va 

ularning 5 tadan 4 tasi ishga tushirildi[5]. 

Bu hududlarda avval mahalliy aholi  qo’y va chorva mollarini boqish  bilan 

shug’ullangan  bo’lsa, endigi holda bunday joylar kamayib bordi. Hozirgi  vaqtda bir 

chorva mol uchun  11 gektar yer to`g`ri kelgan bo`lsa, keyinchalik 13 gektarga  

to`g`ri kelib qoladi.  Bundan ko’rinib turibdiki, bog`dorchilik  va chorvachilikni 

to`g`ri tashkil qilinmasa  landshaft  holati tubdan  o`zgarishi, yaylovlarning  

qisqarishi va mahalliy aholi  ishlatayotgan gurunt suvlarining sathi  tushib ketishi  

kuzatiladi.  Buning oqibatida mahalliy  aholi noroziliklariga uchrashimiz mukin[2]. 

Xulosa:  Oltiariq tumani adir landshaftlarini saqlab qolish ham tabiatini muxofaza 

qilishdagi eng katta muammolardan biri. Inson tasiri doirasida landshaft  ko`rinishi, 

joyning  maydoni o`zgarish  holatini  yuzaga  kelmoqda. O’zalshtirishning ijobiy 

tomonlaridan biri ishsiz aholi ish bilan taminlanishi va yaxshi daromad olishi bo’lsa, 

salbiy tomonlaridan hududning landshaftlariga noxush ekologik muammolar keltirib 

chiqaradi. 

